BARAZA LA WAWAKILISHI —= ZANZIBAR

ORODHA WA SHUGHULI ZA LEO

BARAZA LA TISA LA WAWAKILISHI

MKUTANO WA NNE

Kikao cha Pili — Tarehe 24 Novemba, 2016.
Kikao Kitaanza Saa 3.00 (Tatu) Asubuhi
na Dua zitasomwa.

MASWALI:

Ofisi ya Makamu wa Pili wa Rais:

145. MHESHIMIWA YUSSUF HASSAN IDDI (Jimbo la Fuoni): -
Atamuuliza Mheshimiwa Waziri wa Nchi, Ofisi ya Makamu wa

Pili wa Rais:

Kwa kuwa mnamo mwaka 2008 aliyekuwa Rais wa Jamhuri ya
Muungano wa Tanzania Mhe. Jakaya Mrisho Kikwete
alitembelea Skuli ya Fuoni Kitongani na aliahidi kutengeneza
barabara kutoka Fuoni meli sita kuelekea Skuli ya Fuoni

Kitongani.

(@) Je, Wizara yako iliwahi kufuatilia utekelezaji wa ahadi hii.

(b) Je, azma ya kujengwa barabara hii kama ilivyotolewa

ahadi na Rais bado ipo.



Ofisi ya Rais, Katiba, Sheria, Utumishi wa Umma na Utawala Bora:

122.

MHESHIMIWA SULEIMAN SARAHAN SAID (Jimbo la Chake
Chake): - Atamuuliza Mheshimiwa Waziri wa Nchi, Ofisi ya
Rais, Katiba, Sheria, Utumishi wa Umma na Utawala Bora:

Serikali ya Mapinduzi ya Zanzibar inafanya shughuli zake kwa
kupitia Wizara na ldara zake kwa ufanisi na kwa kutekeleza
malengo ya maendeleo kwa wananchi wake kwa ufanisi zaidi.
Lakini kupitia Wizara na Idara hizo wafanyakazi wake hawana
nguo na sare za kazi zao kama ilivyo katika sekta nyengine za
kibenki, majeshi, polisi na nyenginezo.

(@)  Je, Serikali ina sare maalum kwa wafanyakazi wa Wizara
zake zilizowekwa kisheria.

(b)  Je, Serikali haioni umuhimu wa kuweka sare za Wizara
au Idara ili kuondoa usumbufu kwa wananchi
kutokuwatambua wafanyakazi hao pamoja na kupunguza
utoro kwa wafanyakazi.

(@) Je, Serikali haioni umuhimu wa kuweka taratibu za
kinidhamu kwa wafanyakazi wanaokiuka utaratibu huo.

Ofisi ya Rais, Tawala za Mikoa, Serikali za Mitaa na Idara Maalum za

SMmz:

15.

MHESHIMIWA JAKU HASHIM AYOUB (@Jimbo la Paje) -
Atamuuliza Mheshimiwa Waziri wa Nchi, Ofisi ya Rais, Tawala
za Mikoa, Serikali za Mitaa na ldara Maalum za SMZ:

Nyumba za askari wa Magereza zinakabiliwa na uchakavu
mkubwa na kusababisha faragha zao kuvunjwa kutokana na
familia moja kuishi chumba kimoja na kushindwa kutembelewa
na wazazi wao na jamaa zao wakati ni kinyume na kifungu cha
13 (1) cha Katiba ya Zanzibar juu ya Haki ya kuwa na Hifadhi.

a) Je, Serikali imechukua hatua gani ya kuondoa tatizo la
uchakavu wa nyumba za Magereza Unguja na Pemba
pamoja na kuweka familia moja chumba kimoja wakati ni
kinyume na msingi wa Haki za Binaadamu.

b) Je, Kwanini katika Chuo cha Mafunzo, Serikali imeshindwa
kutumia wanafunzi wake kusaidia kuondoa tatizo la makaazi
kwa kujenga nyumba za kuishi askari kwa kutumia ujuzi
waliokuwa nao na nguvu kazi badala ya kutegemea Serikali.



Wizara ya Fedha na Mipanqgo:

119.

MHESHIMIWA HIDAYA ALI MAKAME (Nafasi za Wanawake))-
Atamuuliza Mheshimiwa Waziri wa Fedha na Mipango:

Kumekuwa na utaratibu usiowiana wa malipo ya wajumbe kwa
Bodi mbali mbali za Mashirika na Taasisi zinazojitegemea za
Serikali, ambapo baadhi ya wajumbe wa Bodi hizo hupewa
malipo makubwa na wengine malipo ya wastani.

(@) Je, Kuna utaratibu upi au muongozo gani unaotambulika
na Serikali wa malipo ya posho za wajumbe wa Bodi.

(b) Kwanini baadhi ya Bodi zinalipa posho kubwa kwa
wajumbe wake.

Wizara ya Kazi, Uwezeshaji, Wazee, Vijana, Wanawake na Watoto

20.

MHESHIMIWA MWANTATU MBARAKA KHAMIS (Nafasi za
Wanawake) - Atamuuliza Mheshimiwa Waziri wa Kazi,
Uwezeshaji, Wazee, Vijana, Wanawake na Watoto:

Vijana ndio uti wa mgongo wa Taifa letu lakini vile vile ndio
nguvu kazi. Taifa lolote hutegemea sana vijana katika kuleta
maendeleo. Hata hivyo, sasa kumekuwepo na wimbi kubwa la
utumiaji wa dawa za kulevya ambapo vijana wengi hupoteza
muelekeo na kupelekea taifa kupoteza nguvu kazi.

(a) Je, Serikali inachukuwa juhudi gani kuwanusuru vijana hao.

(b) Katika kuwarekebisha tabia vijana ambao wameshaathirika
na madawa ya kulevya, Serikali imeshaanzisha nyumba
ngapi za kurekebisha tabia (sober House) ambazo
zinamilikiwa na Serikali kupitia Wizara husika.



Wizara va Elimu na Mafunzo na Amali:

10.

91.

110.

MHESHIMIWA SHEHE HAMAD MATTAR (Jimbo la Mgogoni) -
Atamuuliza Mheshimiwa Waziri wa Elimu na Mafunzo ya Amali:

Katika kuimarisha suala la elimu nchini, Serikali imeamua kwa
makusudi kutanua elimu ya vyuo vikuu kisiwani Pemba baada
ya kuanzisha tawi la SUZA katika chuo cha Benjamin William
Mkapa huko Mchangamdogo.

Je, ni lini Serikali itaanzisha ngazi ya Shahada ya Kwanza
(Degree) ya Ualimu, Uongozi na Utawala ili walimu walioko
Pemba waweze kujiendeleza kielimu.

MHESHIMIWA MASOUD ABRAHMAN MASOUD (Jimbo la
Bububu) - Atamuuliza Mheshimiwa Waziri wa Elimu na Mafunzo
ya Amali:

Elimu ndio msingi wa maisha kwa binaadamu hivyo binaadamu
anatakiwa kupatiwa elimu bila kubaguliwa, bila kujali kuwa ni
mtu mwenye ulemavu. Kwa kuwa suala hili la kukataza ubaguzi
katika utowaji wa haki mbali mbali limezingatiwa katika Katiba
ya Zanzibar kwa mujibu wa Kifungu cha 25 (1).

@) Pamoja na kuwepo skuli maalum iliyotengwa kwa ajili ya
kutoa elimu ya Mjumuisho lakini cha kusikitisha kwamba
elimu hiyo katika hizo skuli haisomeshwi kabisa, Je
Serikali kupitia Wizara ya Elimu ina mpango gani katika
kuiboresha elimu hiyo ili watu wenye ulemavu waweze
kuipata.

(b)  Je ni lini elimu hiyo itaanza kutolewa ili watu wenye
ulemavu wapate kufaidika na elimu hiyo.

MHESHIMIWA VIWE KHAMIS ABDALLA(Nafasi za Wanawake)-
Atamuuliza Mheshimiwa Waziri wa Elimu na Mafunzo ya Amali:

Naipongeza Serikali kwa kuanzisha vyuo vingi vya ualimu hapa
Zanzibar ili vijana wetu waweze Kkujipatia taaluma ya ualimu
lakini cha kusikitisha sana kuna vijana ambao wamesomea
ualimu ngazi ya cheti tokea 2008 mpaka leo hawajaajiriwa.

(@) Je, Wizara yako ina mpango gani wa kuweza kuwaajiri
vijana hawa japo kuwa hivi sasa wanaohitajika zaidi ni
walimu wa masomo ya sayansi.



(b) Ikiwa vijana hawa wataendelea kukosa ajira, hatuoni
msongamano mkubwa wa foleni ya uwalimu
umezidi kukuwa na kwa kuwa vijana ndio nguvu
kazi ya taifa hili, tutawasaidia vipi vijana wetu.

Wizara ya Kilimo, Maliasili, Mifugo na Uvuvi:

7.

40.

MHESHIMIWA ALI SULEIMAN ALl (Jimbo la Kijitoupele)-
Atamuuliza Mheshimiwa Waziri wa Kilimo, Maliasili, Mifugo na
Uvuvi:

Serikali ya Mapinduzi ya Zanzibar, kupitia Wizara ya Kilimo,
Mifugo na Uvuvi, ilitoa boti nyingi za uvuvi Unguja na Pemba,
lakini hadi sasa boti hizo nyingi hazionekani.

Je, Mhe. Waziri, boti hizo hivi sasa zinaendelea vipi kwa
shughuli za uvuvi.

MHESHIMIWA OMAR SEIF ABEID (Jimbo la Konde) -
Atamuuliza Waziri wa Kilimo, Maliasili, Mifugo na Uvuvi:

Kwa kuwa Serikali inagharamika kwa kutoa miche ya mikarafuu
bure, kwa wakulima.

Je, Serikali imejipanga vipi kuhakikisha kwamba miche
iliotolewa inakua vizuri ili kufikia lengo la kuongeza uzalishaji wa
karafuu.

Wizara yva Ujenzi, Mawasiliano na Usafirishaiji:

59.

MHESHIMIWA MUSSA FOUM MUSSA (Jimbo la Kiwani) -
Atamuuliza Mheshimiwa Waziri wa Ujenzi, Mawasiliano na
Usafirishaji

Serikali ya Mapinduzi Zanzibar inastahiki pongezi kwa
kutujengea barabara za Mtambile — Kangani, Mtambile -
Mwambe, Mizingani — Wambaa, na Kenya — Chambani, lakini
kwa bahati mbaya hazikuwa na kiwango kizuri, na hivyo
barabara hizo zimeanza kuharibika kwa kuchimbuka.

(a) Je, Mhe. Waziri barabara hizi unazifahamu.

(b) Kuna mpango gani wa dharura wa matengenezo ya
barabara hizo.



61. MHESHIMIWA JAKU HASHIM AYOUB (@Jimbo la Paje) -
Atamuuliza Mheshimiwa Waziri wa Ujenzi, Mawasiliano na
Usafirishaji

Rubani hutakiwa kukaguliwa na kifaa maalum kuangalia kama
alitumia kiwango kikubwa cha pombe na ikithibitika haruhusiwi
kurusha ndege siku hiyo. Na kwa kuwa kifaa hicho Zanzibar
hakuna na kusababisha zoezi kutofanyika Zanzibar na Tanzania
Bara.

(a) Je, ni kiwango gani cha pombe alichoamka nacho rubani
ambacho haruhusiwi kurusha ndege.

(b) Je, ni lini kifaa hicho kitapatikana ili kuondosha hali ya
wasiwasi ya kuwepo baadhi ya marubani kuwa na matumizi
makubwa ya pombe na asubuhi kurusha ndege bila ya
kuzingatia usalama wa wananchi na wao wenyewe.

Wizara ya Afya:

100. MHESHIMIWA BAHATI KHAMIS KOMBO (Jimbo la Chambani)-
Atamuuliza Mheshimiwa Waziri wa Afya:

Hospital ya Abdalla Mzee imemalizika na tutakuwa na
madaktari wengi.

Je Mhe. Waziri umejipanga vipi na nyumba za madaktari ili
kuondosha kero kwa wafanyakazi wanaokaa mbali.

Zanzibar, (Amour M. Amour)
24 Novemba, 2016. KNY. KATIBU WA BARAZA.




